
PANDAN VWAYAJ PÒTO RIKO A, GOUVÈNÈ CUOMO ANONSE DEPLWAMAN 
PLIS RESOUS POU EDE ZILE A REPONN AK TRANBLEMANDTÈ A  

  
Apre Toune nan Pòtoriko a, Gouvènè a deplwaye plis ekspè nan sèvis piblik 
Otorite Enèji New York pou asiste PREPA nan Reparasyon ak Depanaj Rezo 

Elektrik la  
  

Li otorize deplwaman pwofesyonèl sante mantal bileng pou bay sipò pou rezidan 
ki afekte ak twomatis yo  

  
Li otorize deplwaman ekip enspektè konstriksyon nan zile a  

  
Gouvènè a mande administrasyon Trump lan pou libere fon federal imedyatman 

epi li deklare sitiyasyon gwo katastwòf pou Pòto Riko  
  

Gade Foto ak videyo toune Gouvènè a nan Izin Enèji Costa 
Sur, Guánica ak Ponce  

  
  
Gouvènè Andrew M. Cuomo te anonse jodi a deplwaman plis resous nan Pòtoriko pou 
ede nan efò repons ijans apre yon seri evalyasyon dega inisyal Gouvènè a ak 
delegasyon li ya te reyalize. Gouvènè a ap deplwaye uit lòt enjenyè ak ekspè sèvis 
piblik ki soti nan Otorite Enèji New York (New York Power Authority, NYPA) pou abòde 
pwoblèm blakawout tranblemanntè resan yo te lakòz epi travay pou estabilize sistèm 
elektrik zile a pou ede diminye pàn kouran tanzantan yo. Eta a ak Asosyasyon Lopital 
Greater New York (the Greater New York Hospital Association) te otorize deplwaman 
pwofesyonèl sante mantal bileng pou sipòte moun nan zile a k ap soufri ak twomatis 
katastwòf la. Gouvènè a te otorize tou deplwaman yon ekip plizyè douzèn enspekte ki 
soti nan Depatman Ponpye (State Fire) ak Depatman Eta (Department of State) a pou 
reyalize pi plis evalyasyon dega sou batiman yo ak enspeksyon sou konfòmite ak kòd 
debaz etablisman piblik yo. Anplis, Gouvènè a te mande administrasyon Trump lan pou 
libere fon federal imedyatman pou Pòtoriko epi li Deklare Sitiasyon Gwo Katastwòf pou 
domaj tranblemanntè a lakòoz yo.  
  
"Moun Pòtoriko te viv yon sitiyasyon lanfè, epi pandan administrasyon federal la te 
renonse ak responsablite li pou ede sitwayen Ameriken yo pandan moman difisil yo, 
New York ap kontinye pran devan pou bay asistans", Gouvènè Cuomo te 
deklare. "Apre nou te egzamine dega yo, epi fè tou zile a, nou pi rezoli pase jamè pou 
kole zepòl nou ak frè ak sè nou yo nan Pòtoriko. Mwen ap otorize deplwaman plis 
pèsonèl Eta a ki genyen ladan yo ekspè batiman, enjenyè, pwofesyonèl sante mantal 
pou ede zile a pase kriz sa epi soti pi solid epi pi rezistan pase jamè. Mwen ap mande 

Administrasyon Trump lan tou pou libere imedyatman fon federal yo ke yo te kenbe 
pandan de zan pou Pòtoriko epi li deklare yon Eta Gwo Katastwòf pou dega 
tranblemanntè yo te lakòz pou rezidan Pòtoriko yo ka rekonstwi kay ak lavi yo."  
  
Deplwaman Otorite Enèji New York yo  
Enjenyè ak ekspè sèvis piblik ki soti nan Otorite Enèji New York yo ap reyalize 
evalyasyon dega nan izin elektrik, sou-estasyon ak baraj idwoelektrik yo apre blakawout 
jeneral seri tranblemanntè devastatè yo te lakòz nan Pòtoriko. Lòt sipò ki anonse jodi 
a - uit enjenyè ak ekspè sèvis piblik ki soti nan NYPA - ap antre nan ekip 10 ekspè 
NYPA yo ki deja etabli sou teren an nan Pòtoriko. Ekspè NYPA yo ap blakawout resan 
yo epi travay pou estabilize sistèm elektrik zile a, redemare izin elektrik ki pa t domaje 
nan tranblemanntè resan yo. Ekip NYPA a ap bay oryantasyon tou pou Otorite Enèji 
Elektrik Pòtoriko a (Puerto Rico Electric Power Authority, PREPA) sou jesyon sistèm 
enèji li a, ke NYPA a te aktive ak konfigire nan kolaborasyon avèk PREPA apre Siklòn 
Maria an 2017.  
  
NYPA ap bay PREPA asistans teknik sou lansman yon Apèl Dòf pou lokasyon izin 
elektrik modilè mobil—ke y ap itilize pou founi apwoksimativman 500 megawat kapasite 
elektrik anplis nan rezo elektrik la—epi antrepann modelizasyon sistèm lan pou 
detèmine pozisyon ki pi bon pou plase inite pwodiksyon elektrik yo. Anplis, ekip NYPA a 
ap bay yon evalyasyon sou renovasyon de inite vapè ki te inaktif nan izin elektrik San 
Juan PREPA a pou itilizasyon tanporè jiskaske yo ka mete plis kapasite elektrik sou 
mache a.  
  
Sipò Sante Mantal  
Biwo Sante Mantal (Office of Mental Health, OMH) Eta New York la te otorize 
deplwaman pwofesyonèl sante mantal sou zile a pou sipòte moun ki te sibi twomatis 
apre katastwòf la, si sa nesesè. Anplis, Asosyasyon Lopital Greater New York la te fè 
patenarya ak 162 lopital ak rezo sante atravè Eta a pou rekrite epi finanse pwofesyonèl 
sante bileng pou deplwaye nan Pòtoriko pi rapid posib. Asosyasyon Lopital Greater 
New York la te deklare y ap kouvri depans epi asire bezwen lojman ak transpò yo.  
  
Direktè UNICEF USA ak Enstiti SUNY New Paltz pou Sante Mantal apre Katastwòf 
(SUNY New Paltz Institute for Disaster Mental Health) Doktè Amy Nitza apreyalize yon 
pwogram "Fòmasyon pou Fòmatè" nan Pòtoriko pou ede jèn moun ki afekte ak 
twomatis k ap soufri anba twomatis katastwòf la. Fòmasyon an ap fèt pou 50 anplwaye 
ki soti nan Klèb Fi ak Gason (Boys and Girls Clubs) atravè zile a, epi yo estime modèl 
"fòmasyon pou fòmatè a" ap rive jwenn 16,000 timoun. Anplis, nan fen janvye Enstiti 
Sante Mantal apre Katastwòf (Institute for Disaster Mental Health) la ap reyalize yon 
fòmasyon de jou pou sis etidyan University of Puerto Rico sou kijan pou travay ak 
timoun ki afekte ak twomatis.  
  
Deplwaman Ekip Evalyasyon Estriktirèl Yo  
Gouvènè a te otorize deplwaman yon ekip evalyasyon estriktirèlki gen plizyè douzèn 
enspektè ki soti nan Depatman Ponpye ak Depatman Eta a nan Pòtoriko pou reyalize 
evalyasyon dega batiman yo ak enspeksyon konfòmite ak kòd debaz etablisman piblik 
yo. Anplis, Gouvènè a te otorize deplwaman manm pèsonèl Divizyon Nòm ak Kòd 
Konstriksyon (Division of Building Standards and Codes) an pou reyalize evalyasyon 

rapid sekirite batiman yo. Ekip la ap detèmine si moun ka okipe yon estrikti ki domaje 
epi si genyen pwoblèm kòd ki enpòtan ke yo ta ka abòde.  

